
 

 

Ég leyfi mér, hér með, að sækja um og bjóða mig fram í aðalstjórn Lífeyrissjóðs bænda, sem auglýst 

var á vefsetri Lífeyrissjóðs bænda. Ég býð mig fram í þetta starf vegna þess að ég hef mikinn áhuga á 

málefnum lífeyrissjóða og hef víðtæka reynslu af ýmsum félagsmálum og stjórnarsetu og er núna 

varaformaður stjórnar Lífeyrissjóðs bænda. 

 

Ég tel að ég sé rétti einstaklingurinn í þetta starf þar sem ég hef ómældan áhuga og víðtæka reynslu á 

störfum sem tengjast félags-, kjara- og stjórnunarmálum. Ég tel mig vera óháðan og byggi ákvarðanir 

mínar á faglegu mati hverju sinni, miðað við þær upplýsingar sem liggja fyrir  Ég skora hátt þegar 

kemur að störfum í hóp og tel mig vera á heimavelli í slíku umhverfi.   

 

Ég hef setið sem varamaður í stjórn Lífeyrissjóðs bænda frá árinu 2019 og þar til í júní síðastliðinn,  en 

þá tók ég sæti í aðalstjórn sjóðsins.  

 

Fjallað hefur verið mikið um framtíð sjóðsins á síðastliðnum mánuðum, hvort sjóðurinn ætti að 

sameinast öðrum og stærri sjóðum.  Ég er opinn fyrir öllum raunhæfum möguleikum þar sem 

hagsmunir sjóðfélaga verða hafðir að leiðarljósi, hvort sem það er rekstrarform með óbreyttu sniði eða 

með sameiningu við aðra sjóði. Slíkt  þarf að skoða gaumgæfilega og vanda þarf til verka með færustu 

tryggingastærðfræðingum, starfsfólki sjóðsins og fleirum.  Þar tel ég mína styrkleika liggja sem munu 

koma sjóðnum að góðum notum í áðurnefndri vinnu. 

 

 Ég hef kynnt mér og uppfylli hæfisskilyrði 31. gr. laga nr. 129/1997 og er tilbúinn að gangast undir 

hæfismat fjármálaeftirlitsins.  

 

Ég hef sótt námskeið á vegum MBA félagsins um stjórnarhætti fyrirtækja og í framhaldi er ég að leita 

mér af verkefnum þar sem menntun, þekking og reynsla mín nýtist. Í dag sit ég í hafnarstjórn 

Kópavogs og í trúnaðarráði VR sjötta tímabilið í röð með því frábæra fólki sem þar starfar og  leggur á 

sig ómælda vinnu til hagsbóta fyrir hinn almenna félagsmann VR.  

 

Í störfum mínum innan trúnaðarráðs VR hef ég setið á þingum ASÍ ásamt öðrum áhugaverðum 

fundum. Ég tel að framlag mitt innan ráðsins hafi haft áhrif á forystuna hverju sinni til batnaðar og 

hagsbóta fyrir hinn almenna félagsmann.  

 

Ég hef unnið í verkefnum þar sem trúnaður og meðferð með viðkvæm gögn er skilyrði og tel mig vera 

traustan aðila þegar halda þarf trúnaði um ákveðin málefni.    

